
ᓄᓇᙳᐊᓕᐅᕆᓂᖅ ᓯᒡᔭᖅᐸᓯᐅᑉ ᐆᒪᔪᑦ ᓇᔪᒐᕆᓲᖏᑦ 

ᐆᒪᔪᕆᔭᖏᓪᓗ ᐊᒃᑐᐊᔭᑦ ᕿᑭᖅᑕᔾᔪᐊᑉ  

ᑕᕆᐅᖓᓂ  
ᑭᒻᐳᓕ ᕼᐊᐅᓚᓐᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑕᒪᓐᓇ ᓯᒡᔭᖅᐸᓯᒃᑐᖅ ᑕᕆᐅᖅ (<50 ᒦᑕ) ᐃᓂᒋᔭᖓ ᕿᑭᖅᑕᔾᔪᐊᑉ ᓄᓇᙳᐋᓕᐅᕆᔭᐅᓂᐊᖅᑐᖅ ᐃᖅᑲᖓ ᐊᑐᓪᓗᑕ 

ᐊᔾᔨᓕᐅᕆᑦᑕᖅᑐᒧᑦ ᖃᔅᓯᑦ ᒥᓂᑦᓰᑦ ᐊᓂᒍᕌᖓᑦ ᐃᓂᒋᔭᖏᑕ ᓄᓇᓕᒻᒥᐅᓄᑦ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᖁᔭᐅᓪᓗᑎᒃ. 

ᑕᑯᒃᓴᐅᑦᑎᐋᓪᓚᕆᒃᑐᓂᒃ ᐊᔾᔨᓕᐅᕆᓪᓗᑕ ᐃᖅᑲᖓᓂᒃ ᐊᑐᖅᖢᒍ ᑭᕕᑦᑕᖅᑎᑕᖅ ᐊᔾᔨᓕᐅᕈᑦ ᐊᕙᓗᐊᒍᑦ ᖃᐅᒻᒪᖅᑯᑎᓕᒃ 

ᐊᑐᖅᑕᐅᓂᐊᖅᖢᓂ ᐃᓕᖅᑯᓯᖅᓱᐃᑎᓪᓗᑕ ᓄᓇᙳᐊᓕᐊᖃᖅᑎᓪᓗᑕ ᐃᖅᑲᒻᒥᐅᑕᖏᑕ ᓇᔪᒐᕆᓲᖏᑦ ᐊᒃᑐᐊᔭᖃᖅᑐᓪᓗ 

ᐆᒪᔪᑦ ᐊᕙᑖᒍᑦ. ᑖᒃᑯᐊ ᑕᑯᒃᓴᕈᕋᓱᓪᓗᐊᑕᖅᑕᕗᑦ ᐱᓕᕆᐊᒥ ᐅᑯᐊᖑᔪᑦ 1) ᑭᒡᓕᓯᓂᐊᕆᓗᑎᒍᑦ ᐃᖅᑲᒻᒥᐅᑕᑦ 

ᓇᔪᒐᕆᓲᖏᑦ, ᐃᓕᖅᑯᓯᖏᒍᑦ ᓇᓗᓇᐃᓪᓗᒋᑦ ᐊᒃᑐᐊᔭᖏᑦ ᐱᕈᖅᑐᑦ ᐆᒪᔪᓪᓗ ᓴᖅᑮᕙᓪᓕᐊᓕᓪᓗᑕ ᐊᕕᒃᑐᖅᓯᒪᓂᖏᑕ 

ᓄᓇᙳᐊᖏᓂᒃ ᐃᖅᑲᒻᒥᐅᑦ ᓇᔪᖅᑕᐅᓲᖏᓂᒃ ᐊᒻᒪᑦᑕᐅᖅ ᐆᒪᔪᖏᑦ ᓇᔪᖅᓯᓲᑦ. 2) ᓇᓗᓇᐃᑦᑎᐊᓪᓗᒋᑦ ᓇᔪᒐᐅᓲᑦ 

ᐃᓚᖏᑕ ᐆᒪᔪᑦ ᑲᑎᖅᓱᖓᕝᕕᒋᓲᖏᑦ ᖃᓄᓪᓗ ᐊᐅᓚᓂᖃᓲᖑᒻᒪᖔᑕ ᑖᒃᑯᐊ ᑲᑎᖃᑎᒌᖑᔪᑦ ᑐᙵᕕᒋᓗᒋᑦ 

ᐊᒃᑐᐊᖃᑎᒌᓐᓂᖏᑦ ᐊᑯᓐᓂᐊᑕ ᐃᖅᑲᖓᑕ ᓇᔪᖅᑕᐅᓲᑉ ᐃᓕᖅᑯᓯᐊᓄᑦ ᐊᒻᒪᑦᑕᐅᖅ ᐆᒪᔪᖏᑕ ᐃᓕᖅᑯᓯᕆᔭᖏᓄᑦ.  

ᓴᖅᑮᓂᐊᕈᑦᑕ ᑐᙵᕕᒃᓴᐅᔪᒥᒃ ᑖᓐᓇ ᑐᑦᑕᕝᕕᒋᔭᐅᓂᐊᖅᑐᖅ ᕿᓂᓕᕈᑎᒃ ᓯᕗᓂᑦᑎᒍᑦ ᐊᓯᔾᔨᕈᑎᐅᔪᓄᑦ ᓇᔪᒐᐅᔪᓄᑦ 

ᐆᒪᔪᖏᓪᓗ ᓇᓂᔭᒃᓴᐅᓲᑦ ᐃᓂᒋᔭᖏᒍᑦ. ᑕᒪᓐᓇ ᓴᖅᑭᑕᕗᑦ ᐊᒡᒍᖅᓯᒪᓂᖏᓄᑦ ᐆᒪᔪᑦ ᓄᓇᙳᐊᒥ ᐃᑲᔪᖅᓱᐃᒐᔭᕆᕗᖅ 

ᑐᑭᓯᐅᒪᔾᔪᑕᐅᒻᒥᓗᑎᒃ ᓯᕗᓂᑦᑎᒍᑦ ᑲᑎᖅᓱᒐᐅᔪᑦ ᓯᒡᔭᖅᐸᓯᒃᑑᑉ ᑭᒡᓕᓯᓂᐊᒐᖓᑕ ᐊᐅᓚᑦᑎᔨᓄᑦ ᐱᓕᕆᐊᒃᓴᑦ (ᓲᕐᓗ, 

ᐅᒥᐊᔾᔪᐊᑉ ᐃᐱᖅᓯᒪᕝᕕᐊᑕ ᓴᓇᔭᐅᓂᖓ ᐊᒻᒪᓗ ᐃᓂᒋᔭᑦ ᐊᑑᑎᓛᑦ ᓄᓇᓖᑦ ᐊᖑᓇᓱᒃᑎᖏᓄᑦ ᐱᓯᒪᔪᒪᔭᐅᔪᑦ) 

ᐃᒪᕆᔭᖏᑕ ᕿᑭᖅᑕᔾᔪᐊᑉ.  

ᐃᓕᖅᑯᓯᕆᔭᑦ ᐊᑐᖅᑕᐅᓂᐊᖅᑐᑦ ᖃᐅᔨᓵᕆᔭᑦᑎᓐᓄᑦ ᐃᓚᖃᖅᐳᑦ ᖁᒻᒧᒃᑎᓯᒪᔪᒃᑯᑦ ᓈᐃᓴᐅᓯᕆᔾᔪᒻᒧᑦ ᐊᒡᒍᖅᓯᒪᔪᖅ 

ᑭᑉᐹᕆᖓᔪᓄᑦ (200 x 200 ᒦᑕ/ᐊᕕᒃᑐᕈᑖ) ᓇᓗᓇᐃᖅᓯᔾᔪᑎᒋᓗᒍ ᓇᐅᒃᑯᓪᓗᐊᖅ ᖃᐅᔨᓵᒃᓴᓂᒃ ᐱᓇᓱᓐᓂᐊᒻᒪᖔᑦᑕ. 

ᑭᕕᑎᓯᒪᔪᒥᒃ ᐊᔾᔨᓕᐅᕈᒻᒥᒃ ᖃᐅᒻᒧᖅᑯᑎᓕᒻᒥᒃ ᐃᖅᑲᖓᓅᖅᓯᓂᐊᖅᑐᒍᑦ ᐊᔾᔨᓕᐅᕆᓲᖅ ᓇᓪᓕᕌᖓ ᒥᓂᑦᓯᖏᑦ ᐊᑐᓂ 

ᐃᓂᐅᔪᓂᒃ ᖃᐅᔨᓵᖑᓂᐊᖅᑐᓂᒃ. ᐃᑲᔫᑎᒃᓴᐃᑦ ᐃᒪᐅᑉ ᐃᒥᑦᑎᐊᕙᐅᓂᖓᓄᑦ ᖃᐅᔨᓵᕆᔭᕗᑦ ᓇᓗᓇᐃᓐᓂᐊᒻᒥᔭᕗᑦ 

ᐊᑐᓂ ᖃᐅᔨᓵᖑᔪᒥᒃ ᐊᑐᓪᓗᑎᒍᑦ ᑖᓐᓇ ᐅᐃᒍᖓ CTD ᐊᔾᔨᓕᐅᕈᑎᐅᑉ ᐊᕙᓗᐊᓄᑦ. ᐊᔾᔨᓕᐅᖅᑕᑦ ᐊᓱᐃᓛᒃ ᑕᕝᕗᖓ 

ᑐᖅᑯᖅᑕᐅᓗᑎᒃ ᕿᒥᕐᕈᔭᒃᓴᐅᓕᓪᓗᑎᒃ ᐃᖅᑲᖓᑕ ᖃᓄᐃᑦᑑᓂᐊ, ᐱᑕᖃᓐᓂᕆᔭᖏᑦ, ᖃᓄᐃᑦᑑᓂᖏᑦ ᖃᓄᑎᒋᓗ 

ᐳᓴᓐᑎᒃᑯᑦ ᖄᒥᓯᒪᒻᒪᖔᑦ ᖁᐊᐃᔭᐅᑎᓄᑦ ᓇᓗᓇᐃᓪᓗᒋᓪᓗ ᐊᒻᒪ ᐊᒥᓲᓂᖏᓐᓂᒃ (ᓈᐃᓴᓪᓗᒋᑦ) ᐆᒪᔪᕆᔭᖏᑦ.   

ᓴᖅᑭᑎᖅᑐᑦ ᐅᓂᒃᑳᕆᔭᐅᓂᐊᖅᑐᑦ ᓴᓇᔭᐅᓗᑎᒃ ᐊᕐᕌᒍᓯᐅᑎᒧᑦ ᐅᖃᐅᓯᖅᑐᖏᑦᑐᑦ ᐅᓂᒃᑳᓕᐊᕗᑦ/ ᐅᖃᓕᒫᒐᑦ 

ᓴᖅᑭᓯᒪᔪᓄᑦ ᓇᔪᒐᐅᓲᑦ ᓄᓇᙳᐊᓕᐊᖑᑎᓪᓗᒋᑦ ᖃᐅᔨᓵᕆᓪᓗᑎᒍᑦ, ᐅᓂᒃᑳᕆᔭᖏᑦ ᖃᓄᑎᒋ ᐆᒪᔪᓂᒃ 

ᐊᔾᔨᒌᖏᑦᑑᑎᓂᒃ ᓇᔪᖅᑕᐅᒻᒪᖓᑦ ᑐᙵᕕᖃᓪᓗᑕ ᖃᐅᔨᓴᖅᑕᑦᑕ ᓇᓗᓇᐃᕈᑎᖏᓂᒃ, ᐅᖃᐅᓯᒃᑯᑦ ᐅᓂᒃᑳᓪᓗᒋᑦ ᐊᒻᒪᓗ 

ᐅᖃᖃᑎᖃᓪᓗᑕ ᓴᖅᑭᓯᒪᔪᓂᒃ ᓄᓇᓕᐅᑉ ᐊᖑᓇᓱᒃᑐᓕᕆᔨᖏᓂᒃ ᓄᓇᓕᒻᒥᐅᑐᐃᓐᓇᓪᓗ (ᒪᑐᐃᖓᔪᒥᒃ 

ᐃᓄᓕᒫᖅᑎᑦᑎᓂᖅ), ᐊᓯᖏᒍᓪᓗ ᑐᓴᖅᑎᑦᑎᔾᔪᑎᒃᑯᑦ ᓲᕐᓗ ᓄᓇᓖᑦ ᓈᓚᐅᑎᖏᑦ ᐅᖃᓪᓚᕖᑦ. 

 


